
1.- Azul e rosa

Anque pareza mentira

L Puidese parecer que, en materia de feminismo, xa levamos
avanzado moito e que, polo tanto, non é necesario dedicarlle
demasiada atencion ou facelo s6 nos casos mais sangrantes
que aparecen cada dia nos diarios. Non obstante, queremos facerche unha proposta:
que leas o fragmento dunha entrevista que lle fixeron a Samantha Vallejo-Nagera, un
personaxe publico, famoso, que aparece na primeira cadea dunha television estatal
tamén publica e que analices co teu alumnado o alcance das suas palabras:
repercusion, influencia...

P.- E certo que non cre na igualdade entre homes e mulleres?

R.- Por suposto que non creo nela. Non ten nada que ver o home coa muller. Son
completamente diferentes. O home é mais forte e ten unhas capacidades que as
mulleres non temos. E verdade que se pode traballar en que as mulleres esteamos
mellor valoradas.

P.- Tamén lin que nunca pelexa co seu home. Pois debe de ser a Unica, non?

R.- Paso de entrar ao trapo. Tefio amigas que o fan o son tres dias sen falarse. Eu
trago e intento falar despois en frio. Creo que é o mellor sistema para levar aos
homes. En quente, nunca.

Barrio, A. (24 de decembro de 2018). Por supuesto que no creo en la igualdad entre
hombres y mujeres. El mundo. Traducido de
https://www.elmundo.es/papel/historias/2018/12/24/5¢1791dafc6c838d1d8b4626.html

Identificando estereotipos

Os estereotipos son un conxunto de crenzas sen fundamento que condicionan as nosas
ideas sobre un grupo humano, eliminando ou negando calquera tipo de diferenza individual
(os catalans son tacanos; os xoves, irresponsables; os camioneiros, brutos...).


https://www.elmundo.es/papel/historias/2018/12/24/5c1791dafc6c838d1d8b4626.html

A Real Academia Galega di:

o DErLa Sy, estereotipo: s. m. fig. [dea ou expresiéon que por ser moi

( \\ ) utilizada é totalmente convencional e carece de orixinalidade e
el ;

' | | de significacion. Sinonimo: clixe.

: tépico: s. m. Argumento, idea, etc., que se repite ou ao que se
recorre moito. Sinénimo: Lugar comun.

Vanse integrando paulatinamente no noso pensamento, e, polo tanto, na nosa forma de ver
o mundo, desde o instante en que nacemos a través da propia familia, do entorno, da
escola. Chegan ata ndés a todas horas e por todos os medios: chistes, carteis publicitarios,
cancions, peliculas, contos, revistas, xornais, simbolos indicadores, memes.

Son ideas simples ou, mellor, simplistas que se asimilan con facilidade porque, entre outras
cousas, son repetidas até a saciedade.. e, o peor, que acaban por converterse en norma, en
modelo a seguir, creando expectativas de comportamento e de formas de ser as que hai que
acomodarse.

Non son universais, varian segundo as culturas e os tempos, pero, talvez uns dos mais
persistentes e xeneralizados sexan os referidos a caracterizacion de homes e mulleres,
sobre todo as ultimas: os estereotipos sexistas, que actuan pofiendo limite a capacidade de
mulleres e homes para desenvolver as propias habilidades, escoller determinados camifos
profesionais e tomar decisions libres sobre as suas vidas.

Penetran, fundamentalmente, a través da linguaxe, que non é algo innato, natural nin
bioléxico, sendn un feito cultural e social. A lingua non é mais ca unha ferramenta,
dependendo de quen a use e de como se use, os resultados poden ser positivos ou, moi ao
contrario, un auténtico desastre.

Nos primeiros anos de vida, a nena e o neno van adquirindo esa linguaxe e, con ela, todos
os elementos tanto do mundo exterior como os do seu propio mundo interior, nun proceso de
construcion que vén determinado polos modelos lingiisticos do entorno. A través da
linguaxe construimos as nosas verdades, 0os nosos medos, as nosas ideas e ideais,...



A linguaxe € un produto social ateigado de bos sentimentos, pero tamén de estereotipos e
de prexuizos. Reflexa a sociedade a que pertence e a que serve, pero o mais importante,
como en calquera outra faceta humana, é que pode evolucionar e admitir cambios.

Quen ten o poder, impdn a sua linguaxe. A linguaxe imposta polo androcentrismo € a
primeira violencia coa que se atopan as mulleres xa que tefien que construir a sua
personalidade a través “dunha linguaxe creada histéricamente polos homes e 4 medida dos
homes”.

Temos que empezar, homes e mulleres, a reapropiarnos da linguaxe desde unha
perspectiva de xénero, igualitaria, desde a liberdade e sabendo que esta ten a suficiente
capacidade para representar o mundo nas duas formas do humano: o masculino € o
feminino.

Para saber mais

Un dos lugares onde mellor se poden detectar estes estereotipos € na publicidade.
Neste pequeno folleto podes ver unhas indicacions para detectar o sexismo na
publicidade.

http://igualdade.xunta.gal/sites/default/files/files/documentos/indicacioins_para_detecta

No caso de atopares publicidade que creas que transmite contidos de caracter
sexista, podes cubrir o seguinte formulario de denuncia

http://igualdade.xunta.gal/sites/default/files/files/documentos/formdenpubsex_0_1.pdf

e envialo ao correo igualdade@xunta.es

